Juan José Lizarbe Baztán jaunak galdera egin du jakiteko zein den “UCAN Nekazaritzako Elikagaien Kooperatiba: integrazioa sustatzea” izeneko kontusailak 2011ko ekainaren 30ean duen exekuzioaren gradua, maila eta zenbatekoa.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko irailaren 12ko 8. Nafarroako Parlamentuko Aldizkari Ofizialean.

ERANTZUNA

Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du, idatziz erantzutekoa, Nafarroako Aurrekontu Orokorretako "UCAN Nekazaritzako Elikagaien Kooperatiba: integrazioa sustatzea" izeneko kontusailaren 2011ko ekainaren 30eko betetze mailari buruz (PES-088). Hona Nafarroako Gobernuko Landa Garapen, Industria, Enplegu eta Ingurumeneko kontseilariaren erantzuna.

Landa Garapenerako zuzendari nagusiaren 623/2011 Ebazpenaren bidez 2011rako emandako dirulaguntza 100.000 eurokoa da, eta horixe da kontusailean eskuragarri dagoen zenbatekoa.

2011ko ekainaren 30ean, UCANek aurkeztu ditu 44.749,32 euro egiten dituzten gastuei buruzko ziurtagiriak, eta zenbateko hori ordaindu zaio kasuko ebazpenaren bidez.

Ondorioz, ekainaren 30eko betetze maila % 100ekoa da baimendu eta xedatutako gastuari dagokionez, eta % 45ekoa ordaindutako gastuari dagokionez.

Bigarren ordainketa abenduan eginen da, 100.000 euro bete arte falta den kopuruagatik, betiere UCANek beharrezkoak diren ziurtagiriak aurkezten baditu.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

